
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR MIRATIMIN E MODELEVE TË FLETËVE TË VOTIMIT PËR ZGJEDHJET PËR ORGANET E QEVERISJES VENDORE, TË DATËS 8 MAJ 2011
Komisioni Qëndror i Zgjedhjeve në mbledhjen e datës 02.03.2011, me pjesëmarrjen e:
Arben 
RISTANI -



Kryetar

Hysen

OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtar
Shqyrtoi çështjen me 

Objekt: 




Miratimi i modeleve të fletëve të votimit për zgjedhjet për organet e qeverisjes vendore, të dates 8 maj 2011.
Baza Ligjore: 
Neni 21, pika 1, neni 97, pika 2 e 3, neni 98, të ligjit nr. 10019, datë 29.12.2008 “Kodi Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,

VËREN
Komisioni Qendror i Zgjedhjeve, në bazë të neneve 97, pika 2 e 3, dhe 98 të Kodit Zgjedhor, duhet të miratojë modelin e fletës së votimit për kandidatët për kryetar bashkie dhe komune dhe modelin e fletës së votimit për kandidatët për këshillin e bashkisë dhe të komunës, që konkurrojnë në zgjedhjet për Organet e Qeverisjes Vendore të vitit 2011. Fleta e votimit për kandidatët për kryetar bashkie/komune duhet të këtë formë të njëjtë dhe ngjyrë të ndryshme nga fleta e votimit për kandidatët për këshillat e bashkive/komunave. 

Në zgjedhjet për Organet e Qeverisjes Vendore të Bashkisë së Tiranës, KQZ duhet të miratojë edhe modelin e fletës së votimit për kandidatët për kryetar të njësive bashkiake dhe modelin e fletës së votimit për kandidatët për këshillat e njësive bashkiake, të cilat duhet të kenë ngjyra të ndryshme midis tyre dhe me ato të bashkive dhe komunave. 
Gjithashtu fletët e Votimit duhet të jetë prej letre, me ngjyrë, trashësi dhe elemente konfigurimi të tilla që të mos lejojnë leximin e votës në pjësën e pasme të saj, si dhe të përmbajnë elemente sigurie, të përcaktuar në lidhjen nr. 1 bashkëlidhur këtij vendimi. 

PËR KËTO ARSYE:
Mbështetur në nenin 21, pika 1 nenin 97, pika 2 e 3 dhe nenin 98 të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, 
VEND0SI:

1. Miratimin e modelit të fletës së votimit për kandidatët për kryetar bashkie dhe komune, sipas modelit  nr. 1 bashkëlidhur këtij vendimi. 
2. Miratimin e modelit të fletës së votimit për kandidatët për këshillin e bashkisë ose komunës, sipas modelit nr. 2 bashkëlidhur këtij vendimi.
3. Miratimin e modelit të fletës së votimit për kandidatët për kryetar të njësisë bashkiake të Tiranës, sipas modelit nr. 3 bashkëlidhur këtij vendimi.
4. Miratimin e modelit të fletës së votimit për kandidatët për këshillin e njësisë bashkiake të Tiranës, sipas modelit nr.4 bashkëlidhur këtij vendimi.
5. Miratimin e specifikimeve të modeleve përkatëse të fletëve të votimit sipas Lidhjes 1, bashkëlidhur këtij vendimi.
Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja e tij.

Arben 
RISTANI -


Kryetar
Hysen

OSMANAJ-


Anëtar
Klement
ZGURI-


Anëtar
Vera

SHTJEFNI-


Anëtar

                      Nr. 113 i Vendimit
      Data 02.03.2011 e Vendimit       Ora 11.30
          Për miratimin e modelit të fletëve të votimit, për zgjedhjet vendore të vitit 2011 

